
நமாமி ஸௌக³தம் ஜிநம் லஸத்³விதாநபா⁴ஸுரம்
ஸஹஸ்ரஸூர்யரோசிஷம் ஶஶாங்ககோடிநிர்மலம் ।
ஸரோமகூபமண்ட³லாத்³ க³லத்ஸுஸூக்ஷ்மதேஜஸம்
ஸஹஸ்ரநேமிசக்ரிதாஙக்⁴ரிபத்³மபாணிஶோபி⁴தம் ॥ 1॥
ப⁴ஜாமி லோகநாயகம் ஸஶோகரோக³நாஶகம்
ஜராவிபத்³ப⁴யாந்தகம் ப⁴வார்ணவப்ரதாரகம் ।
ப்ரபு³த்³த⁴பங்கஜாஸநம் விபு³த்³த⁴போ³தி⁴காநநம்
த்ரிலோகலோகபா⁴வநம் ஜக³த்த்ரயைகபாவநம் ॥ 2॥
நமோऽஸ்து பாலபு⁴ம் ஜக³ச்சகார ஜந்ம மாநவம்
விஶுத்³த⁴ஶாக்யஸாக³ரே பயோநிதௌ⁴ ஶஶீ யதா² ।
கதா²ஸுதா⁴மயோऽது⁴நா விநோத³யிஷ்யதே ப⁴வாந்
த்ரிஜாலமோஹதாமஸம் விநாஶயிஷ்யஸே ஜ்வலந் ॥ 3॥
ஸ்தி²தாய போ³தி⁴மண்ட³பே ஹிதாய லோகஸஞ்சயம்
ஜிதாய மாரஸைந்யகம் ஶ்ரிதாய ஸத்த்ரு’ணாஸநம் ।
ஸுஜாதஶாக்யபூ⁴பதேர்யுதாய பாரமார்த²கை-
ர்வ்ரு’தாய போ³தி⁴ஸம்வரைர்நமோऽஸ்து த⁴ர்மராஜ தே ॥ 4॥
ப⁴ஜாமி ப⁴வ்யபா⁴வுகம் ப⁴வஸ்ய பா⁴வபே⁴த³கம்
ஸுபோ³தி⁴வைப⁴வோத்³ப⁴வம் ஸுபா⁴த்³ரிகம் ஶுபா⁴ம்ஶிகம் ।
ப⁴வௌக⁴பா⁴ரபே⁴தி³தும் ப³பா⁴ர போ³தி⁴பா⁴ரகம்
ஸுப⁴த்³ரபா⁴நுபா⁴ஸ்வரம் ஸுபா⁴விதம் ஶுபா⁴வஹம் ॥ 5॥
ஜிநேந்த்³ரமூலமண்ட³பே லஸத்³விதாநவிஸ்த்ரு’தே
ஸஹஸ்ரகல்பபாத³பே ப்ரபூர்ணவத்ப்ரஶோபி⁴தே ।
ஹிரண்யரத்நவேதி³காகுஶாஸநஸ்தி²தம் விபு⁴ம்
நமாமி ஶாக்யஸௌக³தம் ததா²க³தம் வரம் ஸதா³॥ 6॥

பட²ந்தி யே ஜிநாக்³ரதோ விநிர்மிதம் ஹரேண தத்
ஸுபஞ்சபஞ்சசாமரம் த்ரிகாலமேவ மங்க³ளம் ।
ஸுகீர்தித⁴ர்மஸம்யுதம் லஸந்தி ஸப்த வ்ரு’த்³த⁴யோ
வ்ரஜந்தி தே ஸுகா²வதீம் ஸுகே²ந ஸத்ஸுகா²வதீம் ॥ 7॥
இதி ஶங்கரக்ரு’தம் ஶ்ரீஶாக்யஸிம்ஹஸ்தோத்ரம் ஸம்பூர்ணம் ॥

Shakyasimha Stotram

pdf was typeset on March 8, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

